
Друштвата/клубовите

Членови на МС

Соопштение за 
Македонскиот 
младински фестивал
и пријавување на спортски екипи

Во организација на КСД “Македонија“, МАЛМЕ

22 октомври 2011 година 
Традиционалниот 27-и по ред Македонски младински фестивал под покровителство на МС годинава ќе се одржи во организација на КСД  “Македонија“ во Малме. Друштвата/клубовите што ќе учествуваат во спортскиот турнир, што ќе се одржи во рамките на програмата на фестивалот (мал фудбал, пинг-понг и шах), треба најдоцна до 30 септември (!) да ги пријават своите екипи на поштанската адреса на Македонскиот сојуз или на e-mail: makedonski.sojuz@bredband.net 

Во врска со пријавувањето на екипите треба да се уплатат и предвидените износи за учество во спортскиот турнир на поштенската жиро-сметка на Мakedoniska riksföbundet, PlusGirokonto 436 94 28-0, најдоцна до 30 септември и тоа во следниве изнози:
· за мал фудбал 500 круни
· за шах 200 круни
· за пинг-понг 150 круни.

Уплатените средства според горенаведените износи не се враќаат туку се делат на друштвата учесници во турнирот во вид на парични награди, 
според следнава шема: од вкупната сума во секоја дисциплина 50 проценти се издвојува за првопласираната екипа, 30 проценти за второпласираната и 20 проценти за екипата што ќе го освои третото место. 
Значи, уплатените пари не се враќаат на друштвата учесници, но не остануваат ниту во касата на МС. Целта е со ваков вид парични награди да се придонесе за поголема стимулација на друштвата/клубовите да ги пријавуваат своите екипи за учество на спортските турнири во рамките на фестивалите под покровителство на МС.
Едновремено ќе ве потсетиме дека Претседателството на МС и годинава ќе оддели средства за патните трошоци за вашите екипи/учесници во спортскиот турнир на Младинскиот фестивал, според следнава шема:

· За сите писмено пријавени учесници МС ќе обезбеди надомест за патните трошоци во висина од 100 круни по учесник. 

· Можете да пријавите 10 учесници за мал фудбал (9 фудбалери и еден одговорен за екипата), 3 за пинг-понг и 4 за шах.

Ве молиме да ја примите на увид оваа информација во текот на вашите подготовки за учество на годинашниот Младински фестивал во Малме. Не заборавете дека рокот за пријавување на спортски екипи е до 30 септември 2011 година.

И, се разбира, како и обично, во вечерните часови, по завршувањето на спортскиот дел, ќе биде организирана заедничка младинска веселба. 

Поздрав,
Ивица Челиковиќ

Секретар на МС

